
КИРИШ

Диссертация мавзусининг долзарблиги ва зарурати. Жаҳоннинг

ривожланган мамлакатларида иқтисодиётнинг жадал ва барқарор ўсишини

таъминлашда туризм соҳасидан самарали фойдаланишга алоҳида эътибор
берилмокда. Халқаро миқёсдаги рақобат жараёнларининг кескинлашуви,

пандемия ва глобал даражадаги беқарорлик соҳада жиддий муаммоларни

келтириб чиқармокда. «2020 йилда халқаро туризм 72 фоизгача пасайиб,
2019 йилдагига қараганда дунё мамлакатларида 900 млн. сайёҳлар кам қабул

қилган ёки 935 млрд. АҚШ доллари микдорида туризм экспорти даромадлари
пасайганини кузатиш мумкин. Бундай пасайиш Осиё-Тинч океани
минтақасида 82 фоизни, Яқин Шаркда 73 фоизни ва Африкада 69 фоизни

ташкил этган»1. Туризм ривожланишини қўллаб-қувватлаш, туристик
салоҳиятдан самарали фойдаланиш, соҳадаги муаммоларии ҳал этишда

давлат-хусусий шериклиги механизмидан фойдаланиш муҳим аҳамият касб

этмоқда.
Жаҳонда янги туристик хизматларни йўлга кўйиш, туристик салоҳиятни

оширишнинг инновацион механизмларини ишлаб чиқиш, туризм

инфратузилмасини ривожлантиришда рақамли платформалардан фойдалашпп

кўплаб илмий изланишлар олиб борилмокда. Туризм хизматлари
кўрсатишнинг сифат даражасини ошириш, аҳоли ўртасида туризмни тарғиб
қилишнинг инновацион усулларини қўллаш, туристик объектларга
инвестицияларни рағбатлантириш, ҳудудлара ва тармоқпарда туристик

салохиятни оширишда давлат-хусусий шериклиги (ДХШ) механизмларидан
самарали фойдаланиш йўналишларини белгилаш ва туристик кластерлар
орқали миллий иктисодиётда сохани ривожлантириш устувор тадқиқот
йўналишларидан ҳисобланади.

Ўзбекистонда туризм соҳасини ривожлантириш мамлакат миллий
рақобатбардошлигини ошириш, иқтисодий салоҳиягни кенгайтириш ҳамда

